
Пурнӑҫ пуйӑсӗ 

 

Ах, тӗллевӗм ҫутӑччӗ, тӗрӗ пек эрешлӗччӗ, 

Кӑвак ҫутӑ килнӗ пек ҫӗнӗ кун хӗлхемлӗччӗ. 

Ӗҫлӗх, чыслӑх, юрату, ҫамрӑк ҫыннӑн ӗмӗчӗ 

Пӗр пуҫкӑшӑль ҫыхнӑ пек шухӑшсем илемлӗччӗ. 

 

Ҫав кӑвак хуппи патне йӗр хывма пикеннӗччӗ, 

Утнӑ чух утаттӑмччӗ, вӗҫнӗ чух вӗҫеттӗмччӗ. 

Такӑнса ӳкме тивсен васкасах тӑраттӑмччӗ, 

Вӑйӑм-халӑма пухса малаллах чупаттӑмччӗ. 

 

Аслатийӗ авӑтрӗ, ҫавра ҫилӗ ҫавӑрчӗ, 

Ҫӳлелле ҫӗкленесле ҫил арманӗ авӑрчӗ. 

Авӑнмарӑм теттӗмччӗ, парӑнмарӑм теттӗмччӗ, 

Ирӗн-каҫӑн умӑмра ҫӑлтӑрлӑ кӗтретӗмччӗ. 

 

Пусрӑм та шуҫлак ҫӗре – ӳкрӗм, тӑтӑм, 

                          вирхӗнтӗм, 

Чӗремре – ҫав пӗрхӗтӗм, пуҫӑмра – 

                          ҫав ӗмӗтӗм... 

Ҫитрӗм те хайхи станца – тӗлӗнсе тӗсерӗҫӗ, 

«Шел, тӑванӑм, питӗ шел, пуйӑс кайрӗ», – терӗҫӗ... 

